
HASIERA: 
ERNAZ LEPOA

DISTANTZIA: 12,7 KM

DESNIBELA: 797 M
AURREIKUSITAKO DENBORA: 5 H

AUÑAMENDI
(2.504 m)

2.500 metrotik gorako lehenengo gailurra da Mendebaldeko 
Pirinioetan. Horregatik, bai eta bere piramide itxuragatik eta 
euskal mitologian duen izaera sakratuagatik ere, Anie edo 
Auñamendi mendizaleen kutunetako bat da eta jende asko 
erakartzen du. Dena dela, ez da ahaztu behar oso ibilbide 
gogorra dela, beraz beharrezkoa da sasoi onena izatea.
Ernaz lepotik ekialdera egin behar da, Arlaseko 
mendi-hegalerantz igoz. Hegomendebaldeko hegalaren ertzetik 
igaro ondoren Pescamou Lepora helduko gara. Handik 
aurrerako bidean frantsesezko seinaleak eta marka horiak 
aurkituko ditugu, Auñamendira bideratzen dutenak.
Berehala Larrako lautada karetsuan sartuko gara; hemen kontu 
handiz ibili beharko dugu ibilbidearen inguruan dauden zulo eta 
leizeak direla eta. Iparraldetik Burlong edo Pourtet gailurren 
ondotik igaro eta gero, Auñamendiko piramide ikusgarriaren 
oinera helduko gara. Azken bide zati hau igotzeko, piramidea 
inguratu eta hegoaldeko isurialdetik ekin behar zaio; aldapa 
gogorra sigi-sagan ibiliz gainditu ondoren gailurrean izanen 
gara (2.504 m).

OHARRAK:
• Goi mendiko ibilbidea da.
• Leize eta zulo asko dituen 
eremu kastikoa da; erortzeko 
arriskua dago. Neguan edo lainoa 
dagoen egunetan kontu handia-
gorekin ibili.
• Goiko aldean laino itxia ohikoa 
da; bat-batean sortzen da. Beha-
rrezkoa da urte osoan jantzi 
beroak eta GPS-a eramatea.
• Neguan gune izoztuak egon 
daitezke, baita elur-jausi eta 
eroriko bertikalak izateko arris-
kua ere. Urtaro horretan egiten 
bada, beharrezkoa da segurtasun 
eta autobabes material egokia 
eramatea.


